
చంపకమాన దనితలంపక పొలయు మధుపదంపతులకు మనఃకంపంబు

లగు చంపకంబుల, శ్రీమంతులను కళావంతుల వింతలీలలను వలవంతలం

దగిలింప వలవంతు లగునింతులచే బంతులకు వంతులు వడిన సేమంతుల

పొంతలను సజ్జకంబు లగువలవుల నిజ్జగంబుల వాసించుచుఁ గ్రొజ్జిగురు

మిగులు గొజ్జెంగల పజ్జలను, రతితంత్రవేదుల విశేషంబులకుఁ బ్రోదులై

మలయజామోదు లగు విరవాదులును, వివాదులపొదల వీథులఁ జల్ల

తెమ్మెరల నల్లలనాడు పూరెల్లులఁ దూఁగు తేఁటి పిల్లలకుఁ బల్లవులు కొల్ల

లొసఁగుచు నెల్లలకు మొల్లలవల్లుల మొల్లంబు లలర మెలఁగుచు నసమ

విలాసాభిరామ యగు నారామకు నారామసీమంతతరుసంతానంబు నంతంతం

జూపుచు నయ్యాప్రదేశంబుల.

కురువిందరదన, తత్ప్రియ

సరవిం దలమ్రోఁగు తేఁటిజవరాలికి ముం

దరవిందని పరు వందిన

కురువిందలఁ జూపె నొక్కకురు విందఱకున్.

మ్మా! కందము డాయఁ బోయి మంజీరులకున్

మాకందఁగ వెఱఁ గవిసిన

మాకందము మగువ మధురమాకంద మిలన్.

గ్వారము వారముదన, కై

వారము లొనరింప సింధువారము లతివా!

దవనము వనలక్ష్మి వినో

దవనము, సదవనము విరహతాపాంధులకున్

భువనము లలరఁగ మెలఁగెడి

భవనమున కపూర్వజన్మభవనము తన్వీ!

		 ఈ పేజీలో చివరి మార్పు 16 జనవరి 2021న 03:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

